ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____         2017 թվականի    N ____- Ն  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ

ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ 

"Հայաստանի Հանրապետության բյուջետային համակարգի մասին" Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2016 թվականի դեկտեմբերի 29-ի "Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին" N 1313-Ն որոշման N 12 հավելվածում կատարել փոփոխություններ` համաձայն հավելվածի:

2. Թույլատրել Հայաստանի Հանրապետության պաշտպանության նախարարին՝ սույն որոշման հավելվածում նախատեսված ապրանքների գնումները կազմակերպել, հիմք ընդունելով ՙԳնումների մասին՚ Հայաստանի Հանրապետության օրենքի 23-րդ հոդվածի 1-ին մասի 2-րդ կետի և Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված կարգի 23-րդ կետի 5-րդ ենթակետի ՙՙբ)՚՚ պարբերության պահանջները:

ՏԵՂԵԿԱՆՔ ՀԻՄՆԱՎՈՐՈՒՄ

ՙՀայաստանի Հանրապետության կառավարության 2016 թվականի դեկտեմբերի 29-ի            N 1313-Ն որոշման մեջ փոփոխություններ կատարելու և գնման գործընթաց կազմակերպելու մասին՚ ՀՀ կառավարության որոշման նախագծի վերաբերյալ

1.
Անհրաժեշտությունը

ԶՈՒ ավտոմոբիլային տեխնիկայի համար ըստ առկա պահանջարկի,  անհրաժեշտ քանակի անվադողերով և կուտակիչ մարտկոցներով ապահովման արդյունքում պահպանել ավտոտեխնիկայի մարտունակությունը եվ անխափան շահագործումը։ 

2.
Ընթացիկ իրավիճակը և խնդիրները

Համաձայն ներկայացված ծախսային ծրագրի փոփոխության ՀՀ ֆինանսների նախարարության կողմից չկայացած չափաբաժինների մասով թույլատրվել է ձեռքբերումները իրականացնել բաց մրցույթ (ԲՄ) գնման ձևով, որը ՀՀ կառավարության 04.05.2017թ. N526-Ն  որոշմամբ հաստատված կարգի համաձայն միայն հայտերի բացման համար նախատեսված է առնվազն 40 օրացույցային օր, որը ս.թ. նոյեմբերի 1-ին նույնիսկ հայտարարելու դեպքում հայտերի բացումը արդեն իսկ լրանում է 10.12.2017թ.-ին, իսկ սահմանված կարգով գնման հաջորդ գործընթացները շտապ իրականացնելու պարագայում պայմանագրի կնքումը 2017թ.-ին ժամկետի առումով իրատեսական չէ:

Պահանջարկ կազմող կուտակիչ մարտկոցների և անվադողերի բացակայությունը դժվարեցնում է զորքերում հաշվառված ավտոտեխնիկայի բնականոն շահագործումը, ինչպես նաև անմիջականորեն ազդում է մարտունակության վրա: 

3.
Ակնկալվող արդյունքը

Փոփոխության արդյունքում հնարավորություն կնձեռնվի լրացնելու 2017թ. ընթացքում գոյացած պահանջարկը (դիֆիցիտը), ինչպես նաև ապահովելու ընթացիկ պահանջարկը, իսկ մնացած պաշարով կապահովվի մինչև 2018թ. պայմանագրերի կնքումը առաջացած պահանջարկը:

Տ Ե Ղ Ե Կ Ա Ն Ք

ՙՀայաստանի Հանրապետության կառավարության 2016 թվականի դեկտեմբերի 29-ի             N 1313-Ն որոշման մեջ փոփոխություններ կատարելու և գնման գործընթաց կազմակերպելու մասին՚ ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների կամ լրացումների կատարման անհրաժեշտության մասին

Որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

ՙՀայաստանի Հանրապետության կառավարության 2016 թվականի դեկտեմբերի 29-ի             N 1313-Ն որոշման մեջ փոփոխություններ կատարելու և գնման գործընթաց կազմակերպելու մասին՚ ՀՀ կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների մասին

Որոշման նախագծի ընդունումը ՀՀ 2017թ. և հետագա տարիների պետական բյուջեներում փոփոխություններ կատարելու անհրաժեշտություն չի առաջացնում:
